
Дастгирии  кишоварзон  барои
рушди соҳаи кишоварзӣ
ДАСТГИРИИ КИШОВАРЗОН БАРОИ РУШДИ СОҲАИ КИШОВАРЗӢ

Рушди соҳаи кишоварзӣ яке аз самтҳои афзалиятноки Ҳукумати
Ҷуҳурии Тоҷикистон ба ҳисоб рафта, аҳолиро бо озуқа, саноатро
бо  ашёи  хом  ва  беҳдошти  вазъи  иқтисодии  аҳолиро  таъмин
менамояд. Бо дастгирии Ҳукумати Ҷумҳурии Тоҷикистон аз ҷониби
Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ” ҷиҳати
беҳтар  намудани  заминаи  моддию  техникии  хоҷагиҳои
тухмипарварии  ҷумҳурӣ  як  қатор  мошинолотҳои  кишоварзӣ,  аз
қабили  20  адад  испорҳо,  15  адад  нармкунакҳо,  13  адад
тухмипошаки пахта, 13 адад тухмипошаки зироати ғалладонагӣ, 4
адад  тухмитозакунак,  15  адад  картошкаканак,  15  адад
картошкашинонак,  2  адад  заминҳамворкунак,  4  адад
пахтатозакунак  ва  4  адад  тойбанди  пахта  харидори  гардида,
санаи 10-уми октябри соли ҷорӣ ба хоҷагидорон супорида шуд.

Дар  маросими  супоридани  мошинолотҳои  кишоварзӣ  Вазири
кишоварзии  Ҷумҳурии  Тоҷикистон  муҳтарам  Ҳакимзода  Қурбон,
директори идораи Бонки ҷаҳонӣ дар Ҷумҳурии Тоҷикистон Озан
Севимлӣ, роҳбари гурӯҳи кории лоиҳа аз ҷониби Бонки ҷаҳонӣ
Ҳазем  Иброҳим  Ҳамбал,  муовини  директори  Муассисаи  давлатии
“Рушди соҳибкорӣ дар соҳаи кишоварзӣ” Қурбонов Боймурод ва
намояндагони  дигар  ташкилоту  муассисаҳои  дахлдор  иштирок
намуданд.

Зимни суханронӣ Вазири кишоварзии Ҷумҳурии Тоҷикистон муҳтарам
Ҳакимзода Қурбон оид ба дастгириҳои ҳамешагии Асосгузори сулҳу
ваҳдати миллӣ, Пешвои миллат, Президенти Ҷумҳурии Тоҷикистон
муҳтарам Эмомалӣ Раҳмон ҷиҳати рушди соҳа ва таъминоти моддиву
техникии  хоҷагиҳо  ҳарф  зада,  бо  мақсади  иҷрои  саривақтии
дастуру супоришҳои Пешвои муаззами миллат оид ба истифодаи
самараноки обу замин, баланд бардоштани ҳосилнокӣ, бо истифода

аз технологияи муосир рӯёнидани ду се ҳосил ва таъмини дигар
хоҷагиҳо бо тухмиҳои хушсифат маслиҳатҳои муфид доданд.

Директори идораи Бонки ҷаҳонӣ дар Ҷумҳурии Тоҷикистон Озан
Севимлӣ  оид  ба  ҳамкориҳои  судманд  ба  Ҳукумати  Ҷумҳурии
Тоҷикистон ва Вазорати кишоварзии мамлакат изҳори миннатдорӣ
намуда, ҷиҳати дастгириҳои минбаъдаи соҳа ибрози андеша намуд.

Мавриди  зикр  аст,  ки  мошинолотҳои  кишоварзӣ  аз  ҷониби
Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ” харидорӣ
карда шуда, ба хоҷагиҳои тухмипарварӣ дар шакли 70% грантӣ ва
30% маблағи пардохтӣ тариқи лизингӣ бефоиз дар давоми се сол
аз ҳисоби даромади хоҷагиҳо мебошад.

Зимни супоридани мошинолотҳои кишоварзӣ таъкид гардид, ки дар
марҳилаи оянда ба хоҷагиҳои мазкур техникаҳои кишоварзӣ бо
мақсади  боз  ҳам  беҳтар  намудани  базаи  моддиву  техникияшон
супорида мешавад.

Хоҷагидорон низ аз дастгириҳои пайваста, изҳори миннатдории
хешро ба Ҳукумати Ҷумҳурии Тоҷикистон ва Муассисаи давлатии
“Рушди соҳибкорӣ дар соҳаи кишоварзӣ” баён намуда, дар ҷавоби
ин  дастгириву  ғамхориҳои  пайваста  ҷиҳати  саҳм  гузоштан  ба
рушди  соҳа  ва  таъмини  амнияти  озуқаворӣ  ибрози  андеша
намуданд.

Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ”дар соли
2022  барои  баланд  бардоштани  ҳосилнокии  дар  соли  2023  ба
миқдори 280 тонна тухмии гандуми гурӯҳи элита навъҳои “Гром”
100 тонна, “Алексеич” 120 тонна ва “Безостая 100” 60 тонна бо
иловаи 381,8 тонна нуриҳои минералӣ, 150 тонна чигити тухмии
гурӯҳи элита навъҳои “Лодос” 105 тонна, “Перла С” 30 тонна,
“Аря”  15  тонна,  530  тонна  картошкаи  тухмии  гурӯҳи  элита
навъҳои “Гала” 400 тонна, “Кроне” 130 тонна бо иловаи 3507,4
тонна нуриҳои минералӣ харидорӣ намуда, дар асоси шартномаи
тарафайн  ба  хоҷагиҳои  тухмипарварӣ  барои  такрористеҳсолкунӣ



дастрас карда шуда буд, ки дар натиҷа ҳосили хуб ба даст
оварда шудаст.

Бояд тазаккур дод, ки барои кишти соли 2024 гандуми тухмии
гурӯҳи элита навъҳои “Гром” 150 тонна, “Алексеич” 200 тонна,
“Тимирязевка  150”  150  тонна  бо  иловаи  1250  тонна  нуриҳои
минералӣ  дар  доираи  лоиҳа  харидорӣ  гардида,   ба
баҳрагирандагон  дастрас  гардида  истодааст.



https://youtu.be/_AxHNfttmgo

 

Баланд  бардоштани  ҳосилхезии
хок
Баланд бардоштани ҳосилхезии хок

Бо  мақсади  дастгирии  Институти  хокшиносӣ  ва  агрохимияи
Академияи илмҳои кишоварзии Тоҷикистон мутахассисони Муассисаи
давлатии “Рушди соҳибкорӣ дар соҳаи кишоварзӣ” дар якҷоягӣ бо
намояндаи Ташкилоти озӯқаворӣ ва кишоварзии Созмони миллали
мутаҳид (ФАО) санаи 6 октябри соли ҷорӣ сафари хизматӣ ба
шаҳри Бохтари вилояти Хатлон ба анҷом расониданд.

Дар рафти сафар шиносоӣ бо ҳолати воқеии озмоишгоҳи таҳлили
хок ва вохурӣ бо мутахассисону кормандони Стансияи таҷрибавии
хокшиносӣ-  мелиоративии  Вахши  Институти  хокшиносӣ  ва
агрохимияи  АИКТ  баргузор  карда  шуд.

Барои  амалӣ  намудани  ҳадафҳои  Лоиҳа  ҷиҳати  беҳтар  кардани

идоракунии  ҳосилхезии  хок  ва  кишоварзии  дақиқ  дастгирии
стансияи  мазкур  пешбинӣ  гардида,  татбиқи  Лоиҳаи  “Баланд
бардоштани устувории кишоварзӣ” барои рушди соҳаи хокшиносӣ ва
агрохимия саҳмгузор хоҳад шуд.

 



Табрикоти  директори  муассиса
бахшида  ба  Рӯзи  забони
давлатӣ
ТАБРИКОТИ ДИРЕКТОРИ МУАССИСА БАХШИДА БА РӮЗИ ЗАБОНИ ДАВЛАТИИ
ҶУМҲУРИИ ТОҶИКИСТОН

Миллати тоҷик бо фарҳанг ва тамаддуни чандҳазорсолаи хеш
ифтихор дорад ва бо ин ҳама арзишҳои фарҳангӣ то замони мо

маҳз тавассути забон ба ёдгор монда ва ба воситаи забон
шинохта шудааст.

Эмомалӣ Раҳмон

Ҷашнгирии  рӯзи  забон  яке  аз  падидаҳои  мубораки  Истиқлоли
давлатии Тоҷикистон мебошад, ки мисли дигар суннатҳои бостонии
миллии мо ҳар сол бо тантана ҷашн гирифта мешавад.

Истиқлолияти давлатӣ на танҳо ба асолати забони ноби тоҷикӣ
мусоидат  кард,  балки  ба  рушду  такомул,  густариш  ва  боло
рафтани мақоми он шароити заруриро фароҳам овард. Махсусан,
хидмату саъю талошҳои Асосгузори сулҳу ваҳдати миллӣ, Пешвои
миллат Президенти кишвар, мӯҳтарам Эмомалӣ Раҳмон дар тозаю
беолоиш нигоҳ доштани забони давлатӣ беназир аст.

Имрӯзҳо дар ҷаҳон 7100 забонҳои гуногун мавҷуд буда, танҳо 100
номгӯи он мақоми давлатиро соҳиб гаштааст.Агарчи миёни 7100
забонҳои гуногуни дунё забони тоҷикӣ ҷои 23-юмро ишѓол кунад
ҳам қадру қиммат, мақому манзалати он рӯз аз рӯз боло рафта
истодааст.

Аз ин рӯ ҳар яки моро низ лозим меояд, ки ин муқаддасоти
миллиамонро,  ки  баёнгари  сарнавишти  мо,  мояи  ифтихору
сарфарозӣ, пойдевори ваҳдати ҷовидонаи миллати мост, соҳиби
сазовор, хазинадори пурифтихор, вориси бонангу ор ва посдори
хӯшёри забони модарӣ, забони халқи тамаддунсозу кӯҳнабунёди

Тоҷикистони азиз бошем.

Аз  фурсати  муносиб  истифода  бурда  ҳамаи  Шумо  кормандони
гиромиқадр ва дар симои Шумо кулли мардуми шарифи кишварамонро
бо  Рӯзи  забони  давлатӣ  самимона  табрик  гуфта,  бароятон
сиҳатманиву сарбаландӣ, кору пайкори накӯ, саодати рӯзгор ва
комёбиҳои беназирро таманно менамоям.

Бо эҳтиром
Директор Саторӣ Д. А.

Тақсимоти тухмии ғалладона бо
нурӣ оғоз гардид
ТАҚСИМОТИ ТУХМИИ ҒАЛЛАДОНА БО НУРӢ ОҒОЗ ГАРДИД.

Ҷиҳати рушди соҳаи тухмипарварӣ санаи 30-сентябри соли ҷорӣ
мутахассисони Муассисаи давлатии “Рушди соҳибкорӣ дар соҳаи
кишоварзӣ”  дар  доираи  Компоненти  1-  уми  лоиҳаи  “Баланд
бардоштани  устувории  кишоварзӣ”  тақсимоти  тухмии  гандуми
хушсифати  гурӯҳи  элитаро  ба  хоҷагиҳои  тухмипарвари  чумҳурӣ
барои кишти тирамоҳии соли 2023 оғоз намудаанд.

Гандуми  хушсифати  гурӯҳи  элита  дорои  сертификат  буда,  ба
шароити иқлими Тоҷикистон мутобиқ аст. Баҳрагирандагон соли
дуюм аст, ки аз тухмиҳои гуногуни хушсифат васеъ истифода
намуда ба он баҳои баланд доданд.

Тақсимоти  тухмии  гандум  ва  нуриҳои  менералӣ  (Карбамид,
Селитраи аммоний ва Суперфосфат) аз хоҷагиҳои тухмипарварии
вилояти Суғд: аз он ҷумла КТ “Чоркуҳ”-и ш. Исфара, хоҷагиҳои
деҳқонии “Нуробод”, “Яккатут”, “Шавқат-4” ва “Пахтакор-2007”-
и  н.Спитамен,  Х/Д  “Шоҳҷаҳон”  ва  “Ҳамроқул  Исмоилов”-  н.

Зафаробод ва Х/Д “Озодбек”-и н. Ҷ.Расулов оғоз гардида, ин
иқдом дар хоҷагиҳои тухмипарвари ШНТҶ, вилояти Хатлон ва ВМКБ
идома дорад.

 



Вохӯриҳо бо баҳрагирандагон
ВОХӮРИҲО БО БАҲРАГИРАНДАГОН ОИД БА МЕХАНИЗМИ БАРРАСИИ АРЗУ
МУРОҶИАТҲО ДАР САТҲИ МАҲАЛ

Муассисаи давлатии “Рушди соҳибкорӣ дар соҳаи кишоварзӣ” дар
доираи Лоиҳаи “Баланд бардоштани устувории кишоварзӣ” ҷиҳати
таъмини  шаффофияти  фаъолияти  лоиҳаҳо  ва  муносибатҳо  бо
баҳрагирандагон  (бенефитсиарҳо),  механизми  баррасии  арзу
шикоятҳоро дар сатҳи маҳаллӣ, минтаҳавӣ ва миллӣ ба роҳ монда
истодааст.

Ҷиҳати иҷрои Қонуни Ҷумҳурии Тоҷикистон “Дар бораи муроҷиатҳои
шахсони воқеӣ ва ҳуқуқӣ” ва талаботи моддаи 10-и банди 10.1
ҳуҷҷати  расмии  идоракунии  муҳити  зисту  масъалаҳои  иҷтимоӣ,
тартиби  баррасии  муроҷиатҳои  шаҳрвандон  дар  доираи  Лоиҳаи
мазкур таъсиси комиссия дар назар аст.

Комиссия оид ба баррасии муроҷиатҳои шахсони воқеи ва ҳуқуқӣ
аз  ҷониби  Муассисаи  давлатии  “Рушди  соҳибкорӣ  дар  соҳаи
кишоварзӣ”,  Мақомотҳои  иҷроияи  ҳокимияти  давлатии  ШНТҶ,
вилояти Хатлон, Суғд ва ВМКБ таъсис дода хоҳад шуд.

Инчунин вохӯриҳои воқифгардонии аҳолӣ дар бораи баррасии арзу
шикоятҳои  ҷонибҳои  ҷалбгардидаи  аҳолии  шаҳру  ноҳияҳои
зикргардида  тибҳи  нақша  давра  ба  давра  баргузор  гардида
истодаанд.

Дар ин замина ҷиҳати ба роҳ мондани механизми баррасии арзу
муроҷиатҳо,  аз  доираи  Лоиҳа  тариҳи  шартнома  ташкилоти
ҷамъиятии “Умедбахш” низ ҷалб гардидааст. Кормандони лоиҳа дар
якҷояги  бо  ташкилоти  ҷамъиятии  “Умедбахш”  ва  намояндагони
маҳомоти иҷроияи ҳокимияти давлатии шаҳру ноҳияҳо 33 вохӯри
баргузор намуда, айни ҳол чунин чорабиниҳо дар вилояти Суғд
идома доранд.

Вохӯриҳо санаи 07.08.2023 аз вилояти Хатлон оғоз гардида, дар
33 шаҳру ноҳияи ҷумҳури, аз ҷумла дар шаҳру ноҳияҳои тобеи

ҷумҳури 9 ҷаласа, вилояти Хатлон 21 ва дар ВМКБ 3 ҷаласа
баргузор гардиданд.

Дар  чунин  ҷамъомадҳо  1009  нафар  баҳрагирандагон  ва
намояндагони  маҳомоти  иҷроияи  ҳокимияти  давлатии  шаҳру
ноҳияҳо, аз ҷумла 228 нафар занон иштирок доштанд.

Р/Т
Шаҳру

ноҳияҳои ҷумҳури
Санаи

баргузорӣ

Шумораи иштирокчиён

Ҳамагӣ
Аз он
ҷумла
занон

Вилояти Хатлон

1 Бохтар 07.08.2023 15 3

2 Ҷ.Балхӣ 07.08.2023 28 3

3 Вахш 08.08.2023 25 6

4 Кушониён 08.08.2023 31 13

5 Панҷ 09.08.2023 33 12

6 Дӯсти 10.08.2023 45 6

7 Кубодиён 10.08.2023 26 3

8 Шаҳртус 11.08.2023 47 17

9 Ёвон 12.08.2023 30 9

10 Хуросон 14.08.2023 42 5

11 А Ҷомӣ 14.08.2023 29 6



12 Данғара 15.08.2023 34 5

13 Балҷувон 16.08.2023 40 7

14 Ховалинг 16.08.2023 39 7

15 Муминбод 17.08.2023 45 12

16 Ш.Шоҳин 18.08.2023 26 9

17 Кулоб 18.08.2023 33 9

18 Восеъ 22.08.2023 21 7

19 Темурмалик 22.08.2023 37 7

20 М.С.А.Ҳамадонӣ 21.08.2023 29 10

21 Фархор 21.08.2023 35 7

 Ҳамагӣ 690 163

Шаҳру ноҳияҳои тобеи ҷумҳури

22 Лахш 13.09.2023 31 4

23 Точикобод 13.09.2023 26 3

24 Рашт 14.09.2023 34 8

25 Нуробод 14.09.2023 26 2

26 Сангвор 15.09.2023 36 11

27 Файзобод 18.09.2023 24 3



28 Вахдат 18.09.2023 39 6

29 Турсунзода 19.09.2023 28 6

30 Хисор 19.09.2023 17 9

31 Хамагӣ 261 52

Вилояти мухтори кӯҳистони Бадахшон

32 Шуғнон 13.09.2023 16 6

33 Рӯшон 13.09.2023 20 4

34 Ванҷ 14.09.2023 22 3

Хамагӣ 58 13

Дар умум 1009 228



 

Ҳамкориҳои  судманд  ҷиҳати
рушди соҳа
ҲАМКОРИҲОИ СУДМАНД ҶИҲАТИ РУШДИ СОҲА

Бо  мақсади  татбиқи  Лоиҳаи  «Баланд  бардоштани  устувории
кишоварзӣ», ки ба таҳкими заминаҳои таъмини устувори соҳаи
кишоварзии ҷумҳурӣ нигаронида шудааст, санаи 29.09.2023 байни
Муассисаи давлатии «Рушди соҳибкорӣ дар соҳаи кишоварзӣ» ва
Корхонаи  воҳиди  давлатии  «Маркази  такмили  ихтисоси  кадрҳои
кишоварзӣ», Меморандуми ҳамкориҳои мутақобилаи судманд ба имзо
расонида шуд.

Ҳамзамон  дар  раванди  татбиқи  Меморандуми  мазкур  фаъолияти
худро  тибқи  қонунгузории  амалкунандаи  Ҷумҳурии  Тоҷикистон
амалӣ намоянд.

Тарафҳо ният доранд, ки дар оянда боз ҳам ҳамкориҳоро ҷиҳати
такмил  додани  заминаи  иттилоотӣ  ва  ноил  шудан  ба  рушди

https://aedpmu.tj/tj/2023/09/29/%d2%b3amkori%d2%b3oi-sudmand-%d2%b7i%d2%b3ati-rushdi-so%d2%b3a/
https://aedpmu.tj/tj/2023/09/29/%d2%b3amkori%d2%b3oi-sudmand-%d2%b7i%d2%b3ati-rushdi-so%d2%b3a/


устувории кишоварзӣ ба роҳ монанд.

 

Рафти иҷроиши корҳои ҳаррӯза
Рафти иҷроиши корҳои ҳаррӯза

Санаи  13  —  сентябри  соли  ҷорӣ  мутахассисони  МД  “  Рушди
соҳибкорӣ  дар  соҳаи  кишоварзӣ”  дар  доираи  лоиҳаи  “Баланд
бардоштани  устувории  кишоварзӣ”  бо  мушовири  байналмилалӣ,
доктори илмҳои биологӣ Елена Шамрикова, ки дар доираи лоиҳа ба
кор ҷалб шудааст дар толори Ташкилоти озӯқаворӣ ва кишоварзии
Созмони миллалӣ мутаҳид (ФАО) СММ мулоқоти корӣ  анҷом доданд.

Дар  рафти  мулоқот  мутахассисон  роҷеъ  ба  масоили  харидорӣ
намудани  таҷҳизотҳои  озмоишгоҳи  Институти  хокшиносӣ  ва
агрохимияи  АИКТ  дар  асоси  зеркомпонети  3.2  Идоракунии

https://aedpmu.tj/tj/2023/09/15/rafti-i%d2%b7roishi-kor%d2%b3oi-%d2%b3arr%d3%afza/


ҳосилхезии хок таваҷҷӯҳи хосса зоир намуда, хостанд аз ҳолати
озмоишгоҳи муассиса  дидан намоянд.

Ҳамчунин ҳайат рӯзи 14.09.2023 аз ҳолати кунунии озмоишгоҳи
марказонидашудаи Институт дидан карда, пешниҳод намуданд, ки
озмоишгоҳи муассисаи илмӣ таъмирталаб буда, ба талаботи имрӯза
ҷавобгӯ нест.

Дар  доираи  лоиҳа  дар  баробари  муҷаҳазонидани  озмоишгоҳҳо
инчунин таъмири озмоишгоҳҳо низ ба роҳ монда шавад.



 

Табрикоти  роҳбари  МД  “Рушди
соҳибкорӣ дар соҳаи кишоварзӣ
Табрикоти  роҳбари  Муассисаи  давлатии  «Рушди  соҳибкорӣ  дар
соҳаи кишоварзӣ»

Бо камоли эҳтиром ва садоқатмандии бепоён иҷозат фармоед Шумо
ҳамкорони гиромиқадр ва ҳамватанони азизро ба муносибати 32-
юмин солгарди Истиқлоли давлатии Ҷумҳурии Тоҷикистон табрик
намоям.

Ба  шарофати  сиёсати  хирадмандонаи  Асосгузори  сулҳу  ваҳдати
миллӣ – Пешвои миллат, Президенти Ҷумҳурии Тоҷикистон муҳтарам
Эмомалӣ Раҳмон мо дар даврони соҳибистиқлолӣ имконият пайдо
намудем, ки мардуми кишварамонро ба таври шоиста ба ҷаҳониён
муаррифӣ намоем.

Тули  ин  солҳо  Ҷумҳурии  Тоҷикистон  дар  арсаи  байналмилалӣ
тавонист  ҷойгоҳи  худро  қавӣ  созад  ва  беш  аз  190  кишвар

https://aedpmu.tj/tj/2023/09/08/tabrikoti-ro%d2%b3bari-md-rushdi-so%d2%b3ibkor%d3%a3-dar-so%d2%b3ai-kishovarz%d3%a3/
https://aedpmu.tj/tj/2023/09/08/tabrikoti-ro%d2%b3bari-md-rushdi-so%d2%b3ibkor%d3%a3-dar-so%d2%b3ai-kishovarz%d3%a3/


мустақилияти Тоҷикистонро бипазирад.

Истиқлоли давлатӣ барои ҳар як миллат ҷашни муқаддас буда,
ҳифз ва устувории пояҳои он вазифаи нахустини ҳар як шахси
баору номуси кишвар мебошад.

Мо ба ояндаи дурахшони Ватани худ – Тоҷикистони азиз боварӣ
дорем  ва  тамоми  талошу  кӯшишҳоямонро  ба  харҷ  медиҳем,  ки
Истиқлол ба мисли як дарахти пурбор ва ҳамешасабз то абад
ҷовидону пойдор боқӣ бимонад.

Бори  дигар  бузургдошти  солгарди  соҳибихтиёрии  Ҷумҳурии
Тоҷикистонро  ба  Шумо  муборакбод  гуфта,  бароятон  тансиҳатӣ,
бахту саодат ва дар фаъолияти ҳамарӯзаатон барору комёбиҳои
беназир орзумандам.

Бо камоли эҳтиром,

Директори муассиса  Саторӣ Д.А.


